
GOUVÈNÈ CUOMO ANONSE PREMYE RÈGLEMAN NAN PEYI A KI ENTÈDI 

KONPAYI ASIRANS YO REFIZE BAY BIZNIS K AP CHACHE ANBOCHE NOUYÒKÈ 
KI SOTI NAN PRIZON YO KOUVÈTI 

 
Dènye Mezi Refòm Jistis Penal Konsèy Gouvènè Cuomo a pou Rantre ak 

Reyentegrasyon Moun ki te nan Prizon nan Kominote a te Rekòmande 
 

W ap jwenn Nouvo Règleman isit la 

 
 
Jodi a, Gouvènè Cuomo te anonse nouvo règleman ki entèdi konpayi asirans yo refize 
bay biznis New York yo ki anboche moun ki gen kondanasyon kriminèl yo kouvèti 
asirans pou krim komèsyal. 
 
Efò sa a – ki se premye efò konsa nan peyi a – pral rann li pi fasil pou biznis toupatou 
atravè eta a anboche moun ki soti nan prizon apre yon fin swiv pwogram rantre yo, epi 
ede yo jwenn kouvèti nesesè pou nenpòt pèt oswa domaj yon anplwaye ki gen yon 
dosye kriminèl lakoz. 
 
Gouvènè Cuomo te di: “Aksyon sa a ki se premye aksyon konsa nan peyi a pral 
kontinye kraze baryè atifisyèl ki anpeche Nouyòkè ki te nan prizon yo jwenn travay epi 
remete lavi yo sou pye. Nou ap fè yon lòt pa ankò pou nou restore ekite ak diyite nan 
sosyete nou an pandan nou ap ogmante sekirite piblik lè nou bay opòtinite epi redwi 
residivis.” 
 
Avèk 2.3 milyon moun nan New York ki gen yon kondanasyon kriminèl nan dosye yo, 
nouvo règleman sa a kounye a pral asire anplwayè yo kapab jwenn kouvèti sa a, a 
kondisyon yo te konsidere deja yon seri faktè ki dekri nan lwa Eta New York la yo ki 
aplikab nan ka lè y ap anboche moun ki gen kondanasyon kriminèl yo. Faktè sa yo gen 
ladan yo si wi ou non krim lan gen rapò ak fonksyon anplwaye a pral okipe, konbyen tan 
ki te pase depi kondanasyon an, epi evidans ki montre aplikan gen bòn kondwit. 
 
Komisè Maria T. Vullo te di: “Li senpleman inekskizab pou yon konpayi asirans nan 
New York refize bay yon potansyèlman bon jan anplwaye asirans paske li te gen yon 
kondanasyon kriminèl. Depi mèt biznis yo swiv lalwa kòm sa dwa, nou dwe ankouraje 
plis konpayi pou yo anboche kandida potansyèl yo olye yo pini yo akoz de yon erè yo te 
fè nan lepase.” 
 
Avan mezi sa a, biznis nan New York yo ki te chache anboche moun ki gen 

kondanasyon kriminèl yo souvan twouve yo pa ka jwenn kouvèti asirans obligatwa pou 
pèt ak domaj konsa yo. San yo pa gen aksè a kouvèti, sa dekouraje anplwayè yo 
anboche anplwaye potansyèl sa yo kelkeswa kalifikasyon yo te ka genyen pou djòb yo, 
epi nan konsa a yo kreye yon baryè enjis pou sila yo k ap chache travay. 
 
Nouvo Règleman an, Depatman Sèvis Finansyè Eta New York la (New York State 
Department of Financial Services) te fè avanse epi finalize a, se jis dènye 
rekòmandasyon Konsèy Rantre ak Reyentegrasyon nan Kominote (Council on 
Community Reentry and Reintegration) Gouvènè Cuomo a sou a te ofri pou sipòte 
refòm jistis penal la. Kòmanse prentan ki sot pase a, Konsèy Gouvènè a te angaje yon 
seri konvèsasyon ak anplwayè yo atravè tout eta a, konsènan eksperyans defi yo 
rankontre ak satisfaksyon yo santi lè yo anboche moun ki gen kondanasyon kriminèl yo. 
Konsèy la tande sa mèt biznis yo repete anpil fwa sou kijan yo pa gen aksè a kouvèti 
asirans pou pèt oswa domaj pou group anplwaye sa yo. Nan anpil ka, lè gen faktè kote 
yo pa ka jwenn kouvèti asirans ki fè pati pwosesis desizyon anplwayè yo ap pran yo sa 
ka dekouraje yo anboche moun sa yo nèt. 
 
John S. Kiernan, Prezidan Asosyasyon Baro Vil New York la (New York City Bar 
Association) te di: “Nou sipòte epi nou aplodi nouvo règleman sa a Gouvènè Cuomo 
ak Depatman Sèvis Finansyè a mete sou pye konsènan esklizyon kouvèti pou krim 
komèsyal yo. Li pral elimine sitiyasyon san sòti sa a (Catch-22) anplwayè yo fè fas lè y 
ap eseye respekte lwa eta yo men tou pou yo jwenn asirans yo bezwen pou pwoteje 
biznis yo. Règleman Asirans 209 la (Insurance Regulation 209) pral ogmante opòtinite 
pou anplwa epi pèmèt moun ki gen dosye kriminèl yo remete lavi yo sou pye, sa ki 
annakò ak politik piblik eta a ak efò pou sipòte kominote nou an yo.” 
 
Andrew Potash, Prezidan Distinguished ak Manm Konsèy Osborn Association te 
di: “Distinguished te founi pandan lontan yo seri varyete pwodwi nich asirans, epi nou 
sipòte efò Gouvènè Cuomo ap fè yo pou founi anplwayè yo asirans krim kòmèsyal sou 
baz dosye kriminèl yo. Sa a se yon pa an avan pou elimine diskrimasyon kont anpil 
milye Ameriken ki gen dosye kriminèl, sa ki pèmèt yo jwenn travay pi fasil ki pral ede 
reyentegre yo nan sosyete nou an, nan konsa n ap redwi sakrifis imen ak depans 
kapital residivis lakoz yo.” 
 
Sam Schaeffer, PDG Sant Opòtinite Anplwa (Center for Employment 
Opportunities) te di: “Yo estime 70 milyon Ameriken ki gen dosye arestasyon oswa 
kondanasyon deja ki souvan kreye gwo baryè pou anplwa, lojman, swen sante ak lòt 
aspè debaz lavi yo. Anpil milye anplwayè atravè Eta New York la te pran angajman pou 
anboche moun ki soti nan prizon yo. Lidèchip Gouvènè Cuomo a te gen yon valè 
inestimab nan efò sa a epi nouvo règleman pou entèdi konpayi asirans yo eskli kouvèti 
pou pèt ak domaj yon anplwaye ki te kondane akoz yon krim lakoz, se yon lòt pa an 
avan pou pèmèt plis anplwayè bay sitwayen k ap retounen rantre nan sosyete a yo 
travay. Politik sa a pral pèmèt yon pakèt moun ki te gen kondanasyon sekirize anplwa 
epi mennen yon lavi satisfè.” 
 
JoAnne Page, Prezidan ak PDG Fortune Society a te di: “Fortune te toujou rekonèt 

wòl enpòtan anplwa jwe nan trajektwa kliyan nou yo anvè yo lavi pozitif kote yo ka pran 
swen tèt yo. Men wout pou w jwenn djòb pou yon moun ki gen istwa kriminèl plen 
obstak ki vrèman enfranchisab. Jodi a, Gouvènè Cuomo te fè yon pa inovatif ki enpòtan 
ki pral retire imedyatman yon gwo baryè ki anpeche anpil milye moun jwenn bon jan 
travay chak ane. Fortune Society aplodi l pou vizyon l ak aksyon l.” 

